
	Հ/Հ
	Առաջարկության հեղինակը, գրության ամսաթիվը, գրության համարը
	Առաջարկության բովանդակությունը
	Եզրակացություն
	Կատարված փոփոխությունը

	1
	2
	3
	4
	5

	1)
	ՀՀ տարածքային կառավարման և ենթակառուցվածքների նախարարություն 
18.06.2020թ. 
025/50941-2020
	Նախագծի 1-ին կետում անհրաժեշտ է նշել Հանրապետական անասնաբուժասանիտարական և բուսասանիտարական լաբորատոր ծառայությունների կենտրոն ՊՈԱԿ-ին Որոշման նախագծի N1 հավելվածում նշված գույքի անհատույց օգտագործման տրամադրման ժամկետը։
    
 Նախագծի 2-րդ կետն անորոշություն է պարունակում, ուստի այն անհրաժեշտ է հստակեցնել։ Այս կապակցությամբ նախևառաջ պետք է պարզել, թե Նախագծի 2-րդ հավելվածում նշված գույքն ի՞նչ իրավունքով է պատկանում Հանրապետական անասնաբուժասանիտարական և բուսասանիտարական լաբորատոր ծառայությունների կենտրոն պետական ոչ առևտրային կազմակերպությանը, որից հետո միայն հնարավոր կլինի տվյալ կետի վերաբերյալ դիրքորոշում հայտնել։ 
Միևնույն ժամանակ հայտնում ենք, որ Նախագծի 2-րդ կետի հստակեցումից հետո միայն հնարավոր կլինի անդրադառնալ Նախագծի նախաբանում «Պետական ոչ առևտրային կազմակերպությունների մասին» Հայաստանի Հանրապետության օրենքի 5-րդ հոդվածի 2-րդ մասին կատարված հղմանը։ 

Որոշման նախագծի 3-րդ կետում «ղեկավարին`» բառից հետո լրացնել «Հանրապետական անասնաբուժասանիտարական և բուսասանիտարական լաբորատոր ծառայությունների կենտրոն պետական ոչ առևտրային կազմակերպության տնօրենի հետ համատեղ,» բառերը, սակայն նախագծի 3-րդ կետի վերաբերյալ լրացուցիչ դիրքորոշում հայտնել, վերը նշված 2-րդ կետի հիմքով համապատասխան պարզաբանում ստանալուց հետո։


Միաժամանակ հարկ է նկատի ունենալ, որ որևէ կետով հանձնարարականի պահանջի կատարման համար ժամկետ սահմանելիս անհրաժեշտ է նաև սահմանել տվյալ կետով հանձնարարականի կատարման համար նախատեսված ժամկետի սկիզբը, այսինքն՝ որ պահից պետք է հաշվարկել այդ ժամկետը։
	Ընդունվել է:








Ընդունվել է:























Ընդունվել է:














Ընդունվել է:
	Նախագիծը խմբագրվել է: Նախագծով սահմանվել է, որ գույքը տրամադրվում է անժամկետ:





Նախագիծը խմբագրվել է: Նախագծի 2-րդ կետը և 2-րդ հավելվածը հանվել է: 





















Նախագիծը խմբագրվել է:














Նախագիծը խմբագրվել է: Նախագծի 2-րդ կետով սահմանվող հանձնարարականի սկիզբ է սահմանվել որոշման ուժի մեջ մտնելու պահը: 


	2)







	ՀՀ ֆինանսների 
նախարարություն
19.06.2020թ. 
034/51435-2020




	    Նախագծի 2-րդ կետով նախատեսվում է Սննդամթերքի անվտանգության տեսչական մարմնին անհատույց օգտագործման իրավունքով հանձնել թվով 6 ավտոմեքենա, ինչի վերաբերյալ առարկություն չունենք, եթե այն չի հանգեցնում ՀՀ պետական բյուջեից լրացուցիչ միջոցներ հատկացնելու անհրաժեշտության, մասնավորապես հիմք ընդունելով նաև ՀՀ վարչապետ մոտ 2020թ․ մայիսի 18-ին կայացած՝ Հայաստանի Հանրապետութունում 2021-2023թթ. պետական միջնաժամկետ ծախսերի ծրագրի նախագծի մշակման հիմքում դրվելիք հիմնական մակրոտնտեսական ցուցանիշների և կանխատեսումների մասին խորհրդակցության N Վ/84-2020 արձանագրության 2-րդ մասի 1-ին կետ «բ» ենթակետով սահմանված պահանջները։
Միաժամանակ հայտնում ենք, որ ՀՀ  կառավարության 2019 թվականի հուլիսի 18-ի N 896-Ն որոշմամբ Սննդամթերքի անվտանգության տեսչական մարմնի ծառայողական ավտոմեքենաների սահմանաքանակը սահմանվել է 32 ավտոմեքենա, և 2021-2023 ՄԺԾԾ հայտի շրջանակներում ներկայացված տեղեկանքի համաձայն, տեսչական մարմնի հաշվեկշռում արդեն իսկ առկա է թվով 32 մեքենա։ 


Բացի այդ, հաշվի առնելով, որ Նախագծի թե´ 1-ին, թե´ 2-րդ հավելվածներով հանձնվող գույքի կազմում առկա են նաև ավտոմեքենաներ, առաջարկում ենք նախագծում լրացնել դրույթ, որով կսահմանվի, թե ում միջոցների հաշվին են իրականացվելու պետական գրանցման հետ կապված ծախսերը: 	                                         
	Ընդունվել է ի 
գիտություն:































Ընդունվել է:
	Նախագծի 2-րդ կետը և 2-րդ հավելվածը հանվել են:






























Նախագծի 2-րդ կետով սահմանվել է, որ հավելվածներով սահմանված գույքերի հանձնման-ընդունման, պետական գրանցման հետ կապված ծախսերը կատարվելու են Կազմակերպության միջոցների հաշվին:


	

	

	

	3)





















	ՀՀ էկոնոմիկայի նախարարություն
22.06.2020թ.
033/52026-2020
 

	Հիմք ընդունելով Նախագծի նախաբանում որպես իրավական հիմք նշված «Պետական ոչ առևտրային կազմակերպությունների մասին» ՀՀ օրենքի 5-րդ հոդվածի 1-ին, 2-րդ մասերը, «Կառավարչական իրավահարաբերությունների կարգավորման մասին» օրենքի և ՀՀ Քաղաքացիական օրենսգրքի  դրութները, առաջարկվում է Նախագծի 1-ին և 2-րդ կետերում կիրառել «ամրացված գույքը հետ վերցնել և անհատույց  օգտագործման իրավունքով ամրացնել» եզրույթը, որից հետո Նախագծի վերնագիրը համապատասխանեցնել Նախագծի բովանդակությանը հիմք «Նորմատիվ իրավական ակտերի մասին» ՀՀ օրենքի 12-րդ հոդվածի 1-ին մաս: 

 Նշել Նախագծի 2-րդ կետով նախատեսված գույքի ներկայիս կարգավիճակը:
	Ընդունվել է ի:












Ընդունվել է:
	Նախագիծը խմբագրվել է:












Նախագծի 2-րդ կետը և 2-րդ հավելվածը հանվել են:


	
	
	Նախագծում սահմանել դրույթ գույքի գրանցման համար նախատեսված ծախսերի վերաբերյալ:   
	Ընդունվել է:
	Նախագծի 2-րդ կետով սահմանվել է, որ որոշման արդյունքում առաջացող ծախսերը կատարվում են Կազմակերպության միջոցների հաշվին:

	4)












	ՀՀ արդարադատության
նախարարություն
06.08.2020թ.
035/65232-2020
	  1. Նախագծի 1-ին կետում անհրաժեշտ է նախատեսել ՀՀ սննդամթերքի անվտանգության տեսչական մարմնին ամրացված գույքը վերջինից հետ վերցնելու, ապա նոր միայն Կազմակերպությանն ամրացնելու մասին կարգավորում՝ համապատասխան փոփոխություններ կատարելով նաև Նախագծի վերնագրում:

  2. Նախագծի 2-րդ կետով նախատեսվում է Կազմակերպությանը սեփականության իրավունքով պատկանող գույքն անժամկետ և  անհատույց օգտագործման իրավունքով հանձնելու Տեսչական մարմնին: Նախագծի նախաբանում որպես Նախագծի ընդունման իրավական հիմք՝ հղում է կատարվել «Պետական ոչ առևտրային կազմակերպությունների մասին» օրենքի 5-րդ հոդվածի 2-րդ մասին, համաձայն որի՝ հիմնադիրն իրավունք ունի հետ վերցնել իր կողմից պետական կազմակերպությանն ամրացված գույքը: Նույն օրենքի 4-րդ հոդվածի 1-ին մասի համաձայն՝ պետական կազմակերպության սեփականությունը ձևավորվում է կազմակերպության հիմնադրման ժամանակ և հետագայում հիմնադրի կողմից սեփականության իրավունքով նրան հանձնվող, ինչպես նաև պետական կազմակերպության գործունեության ընթացքում արտադրված և ձեռք բերված գույքից, իսկ նույն հոդվածի 3-րդ մասի համաձայն՝ պետական կազմակերպությանը սեփականության իրավունքով պատկանող գույքի նկատմամբ հիմնադիրը չունի իրավունքներ, բացառությամբ պետական կազմակերպության լուծարումից հետո մնացած գույքի:
Հաշվի առնելով վերոգրյալը՝ Նախագծի 2-րդ կետով նախատեսվող կարգավորումն անհրաժեշտ է դիտարկել վկայակոչված դրույթների լույսի ներքո: 
     


 3. Նախագծի 3-րդ կետում նշվում է գույքի հանձնման-ընդունման մասին, մինչդեռ 1-ին և 2-րդ հավելվածներով հանձնվող գույքի կազմում առկա են նաև ավտոմեքենաներ: Այդ առումով Նախագծում անհրաժեշտ է լրացնել դրույթ առ այն, թե ում միջոցների հաշվին են իրականացվելու տվյալ գույքը հաշվառումից հանելու և հաշվառելու հետ կապված ծախսերը.






  4.     Հավելված 1-ի և 2-ի վերնագրերում «անհատույց» բառից առաջ անհրաժեշտ է լրացնել «անժամկետ և» բառերը՝ նկատի ունենալով Նախագծի 1-ին և 2-րդ կետերի դրույթները:
	 Ընդունվել է:





Ընդունվել է:























 Ընդունվել է:









Ընդունվել է:
	Նախագծի վերնագիրը և 1-ին կետը խմբագրվել են:




Նախագծի 2-րդ կետը և 2-րդ հավելվածը հանվել են:






















Նախագծի 2-րդ կետով սահմանված ծախսերն իրականացվելու են Կազմակերպության միջոցների հաշվին:








[bookmark: _GoBack]Հավելվածի վերնագիրը խմբագրվել է՝ համապատասխանեցնելով որոշման 1-ին կետին: 



